
ABSTRAK

Aktiviti pembangunan di Malaysia yang aktif dewasa kini telah menarik
ramai pibak untuk terlibat sebagai kontraktor pembinaan khususnya kaum
Bumiputera. Adalah menjadi hasrat kerajaan untuk mewujudkan Masyarakat
Perdagangan Dan Perindustrian Bumiputera yang berdaya saing bagi menjadikan
Malaysia sebuah negara maju menjelang tahun 2020. Walau bagaimanapun, para
usahawan yang menceburkan diri dalam bidang pembinaan khususnya sebagai
kontraktor kecil menghadapi pelbagai masalah sehingga ada yang terpaksa gulung
tikar. Kontraktor kecil yang mendapatkan projek daripada kontraktor utama atau
pihak swasta terutamanya, turut menghadapi masalah dalam perlaksanaan operasi.
Antaranya ialah sukar mendapatkan modal dari institusi kewangan, kelewatan dalam
mendapatkan bayaran dari kerja yang telah dilaksanakan dan sebagainya. Sejajar
dengan perancangan pihkak kerajaan untuk menyalurkan kerja kecil untuk
dilaksanakan oleh kontraktor Kelas F. Maka, sektor kerajaan dilihat sebagai salah
satu pihak yang boleh dijadikan tumpuan wama di kalangan kontraktor kecil
khususnya Kelas F untuk mendapatkan peluang kenja. Kajian im dijalankan bagi
mengenalpasti skop kerja kecil yang ditawarkan oleh Majlis Perbandaran Batu Pabat
kepada para usahawan, mengenalpasti kaedah pengagihan kerja kecil yang
diamalkan, mengenalpasti kriteria-kriteria yang dipertimbangkan dalam memilih
kontraktor unfuk melaksanakan kerja kecil yang ditawarkan, mengenalpasti masalah-
masalah syarikat kontraktor yang pernah melaksanakan kerja kecil yang ditawarkan
dan seterusnya mengenalpasti latar belakang pendidikan kontraktor terlibat. Proses
pengumpulan data utama dibuat dengan mendapatkan maklumbalas daripada pihak
Majlis Perbandaran Batu Pahat dan juga di kalangan kontraktor Kelas F bagi
menjawab persoalan kajian. Hasil dari kajian yang dijalankan telah mengenalpasti
bahawa terdapat 32 skop kerja kecil yang ditawarkan oleh pihak Majlis Perbandaran
Batu Pahat kepada para usahawan. Kerja kecil tersebut diagihkan kepada para
kontraktor melalui tiga kaedah utama iaitu melalui undian, lantikan terus dan
sebutharga. Terdapat pelbagai kriteria yang dipertimbangkan dalam proses
pemilihan kontraktor bergantung kepada kaedah pengagihan yang digunakan. Di
akhir kajian, satu produk iaitu Modul Keusahawanan Kerja Kecil dibangunkan
berdasarkan kepada hasil kajian yang telah diperoleh.

ABSTRACT

Development activities in Malaysia that is growing rapidly nowadays has
attracted many parties to involve as contractor especially the Bumiputra. It has been
the aspiration of the government to create the competitive ability in the Bumiputra
Trade Society and Industry with hope of making Malaysia a developed country by
the year 2020. Nevertheless, entrepreneurs who get involved in the construction
field as especially small contractor facing of various problems until there is the one
who is forced to close business. Small contractor who finds the small project from
main contractor or private sector facing of various problems in implementation of
their operation. Among is difficult to find capital from financial institutions, delay in
finding payment from task implemented etc. In regard to the government's plan to
channel smaller project to be implemented by Class F contractors. Then, the
government sector is seen as one of the groups who can become the primary focus
among small contractors of especially Class F to find opportunity project. This
research was carried out to identify the scope of small project that is being offered to
entrepreneurs by Batu Pahat Town Council, to identify the method of smali project
delegating that is implemented, identify criteria’s that are to be considered in
selecting the contractor to carry out small project that is offered, identifying the
contractor's problems that had carried out of small project and to identifies the
contractor's educational background is involved. Process of primary data collection
is made by gefting feedback from Town Council of Batu Pahat itself and also among
Class F contractors to answer the research question. Results from study shows that
there are about 32 scopes of small project that is being offered by Batu Pahat Town
Council to entrepreneurs. The small project is delegated through three primary
methods to contractors that are passing through the vote, appointing directly and
quotation. There are various criteria's that are considered in the contractor's election
process depending on the method of distribution used. At the end of this research, a
product called Entrepreneurship’s of Small Project Module is developed to be based
1o result of research that was obtained.

BAB I

PENDAHULUAN

1.1 Pengenalan

Peningkatan sumbangail usahawan dalam merealisasikan kehendak
kemodenan semakin ditagih untuk menjana kerancakan guna tenaga dalam pelbagai
bidang dan sektor termasuklah sektor perdagangan dan perindustrian. Dengan
terlaksananya Dasar Ekonomi Bary, pembangunan usahawan terutamanya di
kalangan golongan Bumiputera adalah penting untuk menggalakkan penglibatan

- mereka dalam sektor perdagangan dan perindustrian.

Kementerian Pembangunan Usahawan (KPUN) telah diamanahkan untuk
mewujudkan usahawan Bumiputera yang berkualiti dan berdaya saing. Bagi
menjayakan misi ini, Kementerian telah mengambil pelbagai langkah untuk
mewujud dan melaksanakan program pembangunan usahawan. Antara langkah
tersebut termasuklah menyebarkan peluang-peluang baru yang boleh diceburi oleh
usahawan, menggalakkan pembangunan usahawan oleh agensi-agensi di bawah
Kementerian dan menggembleng jaringan strategi dengan pihak swasta. Selain
daripada itu, Kementerian juga berusaha dalam membangunkan usahawan melalui
pengenalpastian peluang-peluang perniagaan dan menyediakan persekitaran yang
kondusif kepada usahawan-usahawan termasuk para kontraktor (Mohamed Nazri
Abd, Aziz, 2001).



Selaras dengan dasar "domestic led growth", kerajaan telah mengumumkan
pakej rangsangan tambahan berjumlah RM 4.3 bilion pada 25 September 2001, Ini
merupakan langkah tambahan kepada pakej "pre-emptive” sebanyak RM 3 bilion
yang telah diumumkan pada Mac 2001. Di samping merangsang aktiviti ekonomi
dalam negeri, pakej ini juga bertujuan untuk membendung kesan negatif terhadap
gotongan berpendapatan rendah dan lemah. [a juga bertujuan menjana aktiviti
perniagaan, menambah peluang pendapatan kepada usahawan kecil dan membantu
perniagaan runcit. Dalam hubungan ini, projek khas kerja kecil luar bandar akan
ditawarkan khusus kepada kontraktor Bumiputera tempatan Kelas F dan juga
kontraktor bukan Bumiputera (Mahathir Mohamad, 2001),

Sebenarnya, berbagai langkah dan usaha telah dilaksanakan oleh pihak
kerajaan dalam melahirkan para usahawan yang berdaya saing bagi membantu
memajukan ekonomi negara. Walau bagaimanapun, krisis ekonomi yang melanda
rantau Asia Tenggara beberapa tahun kebelakangan ini juga turut memberi kesan
yang besar terhadap negara. Peluang-peluang pekerjaan yang ada pada masa kini
turut terjejas terutamanya di kalangan usahawan kecil. Kebanyakan peluang kerjaya
dalam bidang pembinaan dan pembangunan terpaksa dibekukan seketika. Bagitu
Juga peluang pekerjaan di sektor awam dan swasta (Suria Md. Yusof, 2001). Tetapi
peluang di dalam bidang keusahawanan masih terbuka luas khususnya dalam
perlaksanaan kerja-kerja kecil. Adalah menjadi strategi pihak kerajaan dalam
menambahkan perbelanjaan bagi perlaksanaan kerja-kerja pembinaan kecil di mana
ianya akan memberi keuntungan kepada usahawan kecil dalam bidang pembinaan
khususnya kontrakior Kelas F. Cara ini membantu dalam mengaktifkan kembali

ekonomi negara {Mahathir Mohamad, 2001).

Majlis Perbandaran Batu Pahat merupakan salah satu badan kerajaan yang
menawarkan kerja kecil untuk di laksanakan oleh kontraktor kelas rendah khususnya
kontraktor Kelas F. Antara kerja kecil yang ditawarkan oleh pihak Majlis
Perbandaran Batu Pahat adalah seperti kerja-kerja lanskap di taman-taman rekreast
atau di sepanjang jalan-jalan utama bandar, membersihkan kawasan, memasang
longkang, membina kawasan untuk beriadah, membina kemudahan awam, membaiki
jalan-jalan rosak dan lain-lain lagi. Kebiasaannya, kerja kecil yang dilaksanakan

tidak memerlukan masa yang lama untuk disiapkan.



1.2 Latar Belakang Masalah

Keusahawanan merupakan suatu bidang yang amat luas dan mencabar
terutamanya dalam perkembangan era globalisasi. Sejajar dengan perkembangan
tersebut, peranan usahawan juga turut menjadi lebih mencabar, kompleks dan
pelbagai dalam menyumbang ke arah pembinaan sebuah negara yang maju, dinamik

dan progresif (Suria Md. Yusof, 2001).

Menurut Mohd Amir Sharifuddin Hashim (1992), peranan usahawan dalam
pembangunan ekonomi mula menarik perhatian ahli-ahli ekonomi sejak ianya
dikemukakan oleh Richard Cantellon dalam tahun 1805. Kini usahawan telah diakui
sebagal faktor yang paling kritis dalam pembangunan ekonomi sesebuah negara.

Menyedari hakikat tersebut, Dasar Ekonomi Baru dibentuk untuk membasmi
kemiskinan dan memastikan struktur ekonomi penduduk berada di dalam keadaan
seimbang sama ada dari segi peluang untuk mendapatkan pelajaran mahupun
pekenaan (Shahidan Kassim, 1992). Oleh itu, pihak kerajaan sentiasa memberikan
galakan kepada golongan Bumiputera untuk melibatkan diri dalam bidang

perniagaan dan keusahawanan termasuklah sebagai kontraktor pembinaan.

Kontraktor Kelas F didefinasikan sebagai syarikat kecil yang layak menender
pelbagai kerja awam dan mempunyat medal minimum RM 5,001. la adalah kategori
syarikat kontraktor paling kecil berdaftar dengan Pusat Perkhidmatan Kontraktor
(PKK) di Kementerian Usahawan. Kontraktor Kelas F yang berdaftar dengan PKK
perlu mambayar yuran pendaftaran RM 50 dan yuran pembaharuan RM 25 setiap
dua tahun sekali. Kontraktor kelas ini adalah merupakan bilangan yang paling
banyak sekali iaitu meliputi 64% daripada keseluruhan kontraktor yang ada (Sudin
Haron et.al, 1999).

Ekonomi Malaysia yang terus menunjukkan pertumbuhan yang
memberansangkan telah mewujudkan banyak peluang perniagaan untuk diteroka
oleh para usahawan. Selain daripada bidang tradisional yang boleh diterokai oleh
usahawan kecil dalam aktiviti perniagaan, pihak kerajaan juga berhasrat untuk

melihat usahawan Bumiputera berkembang dalam bidang lain seperti pembinaan.

Oleh ttu, peluang dibuka dengan lebih luas kepada kontraktor Bumiputera dari Kelas
¥ hinggalah ke A dan Wibawa untuk turut serta dalam projek-projek pembinaan yang
dilaksanakan (Abd. Ghani Othman, 2001). Bagi kontraktor Kelas F, terdépat
pelbagai peluang kerja kecil yang boleh dilaksanakan oleh mereka selarj dengan
keupayaan yang dimiliki khususnya projek-projek yang ditawarkan oleh badan

kerajaan.

Antara badan kerajaan yang menawarkan kerja kecil untuk dilaksanakan ialah
Majlis Perbandaran Batu Pahat. Sebagai mana yang telah kita sedia maklum,
terdapat banyak kerja kecil yang ditawarkan oleh sesebuah majlis perbandaran
khususnya Majlis Perbandaran Baru Pahat kepada kontraktor-kontaktor yang
dikategorikan di dalam Kelas F di mana ianya melibatkan kerja-kerja pembinaan,
penyenggaraan dan pembersihan di bawah RM 100,000.00. Untuk makluman, hanya
golongan Bumiputera sahaja yang layak untuk mendaftar di dalam kelas tersebut

seperti mana yang akan dijelaskan dengan lebih terperinei dalam bab 2.

Menyedari bahawa perlaksanaan kerja-kerja kecil oleh pihak kontraktor
mampu untuk mengaktifkan ekonomi negara. Maka di bawah Belanjawan 2001 dan
peruntukan tambahan di bawah Pakej Rangsangan, pthak kerajaan telah
memperuntukan 1 billion ringgit bagt projek-projek kecil untuk dilaksanakan di
selurnh negara. Melalui kerja-kerja kecil yang dilaksanakan, penduduk setempat
dapat menikmati kemudahan yang disediakan, kontraktor kecil Bumiputera mendapat
kontrak, peniaga dapat membekal bahan binaan dan seterusnya pertumbuhan
ekonomi akan terjana. Adalah dianggarkan sebahagian besar daripada hampir
17,500 kontraktor Kelas F Bumiputera berpeluang terlibat dalam projek-projek kecil
ini (Mahathir Mohamad, 2001).

1.3  Pernyataan Masalah

Hasil daripada pelbagai jenis galakan yang diberikan oleh pihak kerajaan dan
juga kesedaran golongan Bumiputera berhubung peluang-peluang yang boleh
diperolehi di dalam industri pembinaan, maka bilangan kontraktor Kelas F yang
mendaftar di Pusat Khidmat Kontraktor (PKK) telah meningkat dengan



menggalakkan. Ketika ini, dianggarkan lebih 19,000 kontraktor Kelas F di seluruh
negara. Jumlah itu dikatakan melebihi jumlah kerja yang ditawarkan bagi kategori
berkenaan (Azmi Khalid, 2001). Disebabkan jumlah kontraktor Kelas F yang terlalu
ramai berbanding dengan kerja vang ditawarkan, di sini timbul masalah di mana
usaha yang telah dilaksanakan oleh kerajaan dalam meningkatkan jumlah usahawan
Bumiputera telah menyebabkan mereka tidak mempunyai peluang pekerjaan untuk
dilaksanakan,

Menurut Mohamad Idris (2000), bilangan kontraktor kecil di negeri Johor
adalah tinggi tetapi cuma 25% sahaja daripada bilangan kontraktor tersebut aktif di
dalam melakukan kerja yang ditawarkan, Selebihnya hanya mendapatkan lesen
akibat terikut-ikut perbuatan orang lain apabiia terpengaruh dengan hasil yang akan
didapati atau untuk mendapatkan komisen bagi kerja yang dilakukan oleh pihak lain
dengan menggunakan lesen mereka. Kebanyakan mereka mengambil peluang untuk
mendapatkan lesen apabila mereka telah pencen daripada kerja asal di mana

pengalaman mereka di dalam industri binaan adalah sedikit.

Dari satu sudut, peningkatan jumlah kontraktor Kelas F merupakan satu
petanda yang batk terhadap usaha-usaha yang telah dilakukan oleh kerajaan serta
menuju ke arah untuk mencapai matlamat utama Dasar Ekonomi Baru (DEB) iaitu
untuk menggalakkan penyertaan 30% kaum Bumiputera di dalam sektor ekonomi.
Namun demikian, jika dilihat dari satu sudut yang berlainan pula, akibat daripada
penyertaan yang sangat tinggi usahawan dalam bidang ini, maka peluang-peluang
untuk mendapatkan kontrak bagi kerja-kerja kecil jupa akan terhad. Perkara ini
berlaku kerana wujud persaingan vang tinggi bagi mendapatkan kerja tersebut.
Akibat daripada kesukaran mendapatkan kerja, maka banyak kontraktor-kontraktor
kecil terpaksa gulung tikar kerana sudah tidak mampu untuk menanggung kos
operasi syarikat mereka (Ahmad Muhazrin Abdullah, 2000).

Dalam perlaksanaan sesuatu projek pembinaan, pihak kerajaan tidak
seharusnya menyatukan kerja-kerja kecil untuk dijadikan satu projek besar dan
akhirnya diserahkan kepada kontraktor kecil melalui syarikat besar. Cara ini
sunggubpun memberi banyak kelebihan kepada pihak kerajaan tetapi yang
menanggung risiko adalah kontraktor-kontraktor kecil Bumiputera yang



melaksanakan projek terbabit kerana segala pembayaran yang dilaksanakan dibuat
melalui kontraktor besar yang diberikan kerja tersebut (Marsum Paing, 2001).
Keadaan sepert) ini akan menimbulkan pelbagai masalah khususnya kepada
kontraktor kecil yang terlibat seperti masalah kelewatan dalam mendapatkan

pembayaran, masalah mendapatkan modal dan sebagainya.

Projek-projek yang diperolehi daripada kontraktor utamna tidak melayakkan
kontraktor kelas rendah untuk mendapatkan pinjaman daripada pihak bank kerana
surat tawaran yang dikeluarkan oleh kontraktor utama tidak diterima untuk dijadikan
sandaran oleh pihak bank. Perkara seperti ini menimbulkan kerumitan kepada
kontraktor kecil terbabit dalam mendapatkan pinjaman, seterusnya kontraktor kecil
terbabit menghadapi masalah kewangan dan menyebabkan kerja terbabit gagal
disiapkan dalam tempoh masa yang ditetapkan (Mohd Sani Md Said, 2001). Oleh
itu, pemberian kerja kecil secara terus kepada kontraktor kecil oleh pihak Majlis
Perbandaran Batu Pahat adalah suatu kaedah yang praktikal bagi menjaga kebajikan
dan menggalakkan perkembangan usahawan Bumiputera khususnya dalam bidang

pengkontraktoran.

Pertukaran dalam sistem perolehan sesuatu projek kerajaan secara sebut harga
dan proses rundingan terus dengan pihak kerajaan sama ada di peringkat daerah,
negeri mahupun kebangsaan kepada perlaksanaan secara penswastaan telah
menyebabkan kumpulan kontraktor terbabit (kontrahor Kelas F) kehilangan peluang
untuk memperolehi projek-projek kemajaan. Tender terbuka untuk melaksanakan
projek-projek berkenaan pastinya akan memihak kepada kontraktor kelas atasan yang
lebih berkemampuan dan segi kewangan dan tenaga kerja. Kontraktor-kontraktor
utama biasanya akan melantik beberapa kontraktor Kelas F untuk melaksanakan
projek terbabit dan memberi bayaran yang rendah kepada mereka. Malahan sering
berlaku kes-kes kelewatan dalam membuat pembayaran kepada kontraktor kecil
terbabit (Marsum Paing, 2001),

Jadi, langkah Majlis Perbandaran Batu Pahat memberikan projek kerja kecil
kepada kontraktor Kelas F adalah suatu kaedah yang baik demi menjaga kebajikan
golongan Bumiputera dan seterusnya mencapai matlamat Dasar Ekonomi Baru

(DEB). Perkara yang cuba diketengahkan di dalam kajian ini adalah mengenalpasti



skop kerja kecil yang boleh diperolehi oleh usahawan kecil Bumiputera di Majlis

Perbandaran Batu Pahat, mengenalpasti kaedah pengagihan kerja kecil yang

diamalkan, dan mengenalpasti kriteria yang diberi pertimbangan dalam pemilihan

kontraktor untuk melaksanakan kerja kecil yang ditawarkan. Disamping itu, kajian

di pihak kontraktor akan dibuat bagi mengenalpasti masalah-masalah yang dihadapi

oleh mereka dan juga latar belakang pendidikan yang dimiliki, sekurang-kurangnya

untuk menjadi seorang kontraktor Kelas F.

1.4

Persoalan Kajian

Persoalan kajian yang ingin dijawab dalam kajian ini ialah :

Apakah skop kerja kecil yang ditawarkan oleh Majlis Perbandaran
Batu Pahat kepada para usahawan 7

Apakah kaedah pengagihan kerja kecil yang diamalkan oleh Majlis
Perbandaran Batu Pahat 7

Apakah kriteria-kriteria yang diberikan pertimbangan oleh
pthak Majlis Perbandaran Batu Pahat dalam memilih kontraktor

untuk melaksanakan kerja kecil yang ditawarkan ?

Apakah masalah-masalah syarikat kontraktor yang pernah
melaksanakan kerja kecil yang ditawarkan oleh pihak Majlis
Perbandaran Batu Pahat 7

Apakah latar belakang pendidikan kontraktor yang pernah
melaksanakan kerja kecil yang ditawarkan oleh pihak Majlis
Perbandaran Batu Pahat 7



1.5 Objektif Kajian

Kajian yang akan dijalankan ini adalah bagi mencapai 5 objektif utama
seperti berikut

L. Mengenalpasti skop kerja kecil yang ditawarkan oleh Majlis

Perbandaran Batu Pahat kepada para usahawan,

2. Mengenalpasti kaedah pengagihan kerja kecil yang diamalkan
oleh Majlis Perbandaran Batu Pahat.

3. Mengenalpasti kriterta-kritena yang diberikan pertimbangan oleh
pihak Majlis Perbandaran Batu Pahat dalam memilih kontraktor
untuk melaksanakan kerja kecil yang ditawarkan.

4, Mengenalpasti masalah-masalah syarikat kontraktor vang pemah
melaksanakan kerja kecil yang ditawarkan oleh pihak Majlis
Perbandaran Batu Pahat.

5. Mengenalpasti Jatar belakang pendidikan kontraktor yang pernah
melaksanakan kerja kecil yang ditawarkan oleh pihak Majlis
Perbandaran Batu Pahat.

Di akhir kajian, satu modul rujukan akan dihasilkan di mana kandungan
modul tersebut adalah berdasarkan kepada hasil kajian yang telah diperolehi.
Disamping itu, beberapa maklumat tambahan akan dimuatkan dalam modul tersebut
supaya ianya berguna untuk dijadikan bahan rujukan tambahan kepada pengguna

sasaran,



1.6 Skop Kajian
Kajian yang dibuat meliputi skop berikut

1. Kajian dijalankan ke atas perlaksanaan kerja kecil yang ditawarkan
oleh Majlis Perbandaran Batu Pahat sahaja.

2. Kajian dijalankan ke atas kontraktor Kelas F vang pemah
melaksanakan kerja kecil yang ditawarkan oleh Majlis Perbandaran
Batu Pahat sahaja.

1.7  Kepentingan Kajian

Apabila membincangkan tentang kepentingan kajian, maka ia akan
melibatkan dua pihak yang utama secara langsung iaitu Majlis Perbandaran Batu
Pahat dan juga kontraktor Kelas F. Kepentingan kajian ini kepada Majlis
Perbandaran Batu Pahat adalah ia dapat mendedahkan peluang-peluang kerja kecil
yang boleh dilaksanakan oleh para usahawan kecil khususnya kontraktor Kelas F.
Melalui pendedahan di dalam kajian ini, maka pihak Majlis Perbandaran Batu Pahat
boleh membuka peluang lebih besar kepada para kontraktor Kelas F untuk membuat
tawaran sebutharga dan seterusnya harga tawaran yang kompetetif diperolehi, di
samping mendapatkan kontraktor yang benar-benar berkaliber dalam menjalankan

kerja kecil yang ditawarkan.

Bagi pihak kontraktor pula, kajian ini boleh dijadikan panduan semasa proses
mengisi sebutharga. Ini kerana di dalam kajian ini, penyelidik akan membincangkan
tentang kriteria-kriteria yang perlu diberi perhatian oleh pihak kontraktor semasa
proses sebutharga dilakukan. Di samping mengetahui kaedah pemberian kerja kecil
yang diamalkan, pihak kontraktor juga boleh mengetahui skop kerja kecil yang
ditawarkan oleh Maijlis Perbandaran Batu Pahat melalui kajian yang dijalankan ini.
Kontraktor yang ingin mendapatkan peluang kerja di Majlis Perbandaran Batu Pahat
periu tahu skop kerja kecil yang ditawarkan dan mengetahui kaedah pengagihan
untuk kerja tersebut dilakukan untuk mengelakkan kontraktor terlepas peluang untuk



bersaing bagi mendapatkan kerja tersebut. Adalah penting bagi pihak kontraktor
untuk mengambil tahu tentang skop kerja yang hendak dilakukan untuk memastikan

scbutharga yang diisi tidak terlalu tinggi atau terlalu rendah.

Bagi usahawan yang baru menceburkan diri dalam bidang pengkontraktoran,
mereka boleh merujuk kajian ini untuk mengenalpasti apakah masalah vang dihadapi
datam melaksanakan kontrak kerja kecil khususnya di Majlis Perbandaran Batu
Pabat dan seterusnya membuat perancangan strategik bagi mengelak masalah
tersebut. Kajian inj juga penting kepada bakai usahawan yang ingin menceburkan
diri sebagai kontraktor pembinaan khususnya dalam Kelas F di mana mereka boleh
mengenalpasti apakah latar beiakang pendidikan yang sesuai dan diperlukan untuk
mendaftar dalam kelas tersebut. Secara keseluruhannya, kajian 1 boleh dijadikan
panduan atau modul bagi dijadikan nijukan tentang kemampuan kontraktor untuk
mendapatkan kerja kecil, umumnya di mana-mana badan kerajaan dan khususnya di
Majlis Perbandaran Batu Pahat.

1.8  Definisi Istilah Dan Operasional

Projek Sarjana ini bertajuk "Penglibatan Usahawan Dalam Periaksanaan
Kerja Kecil Di Majlis Perbandaran Batu Pahat : Satu Kajian Kes". Berikut adalah
defiisi-definisi istilah yang berkaitan dengan kajian ini :

a) Usahawan

Sescorang yang memulakan sesuatu (berinisiatif), pandai
menggunakan idea atau kaedah baru (kreatif), sentiasa membuat
pembaharuan dan pengubahsuaian (inovatif), gagah menghadapi risiko serta
berusaha untuk menjayakan sesuate (Loo Chee Kuang, 1993).

b) Usahawan Bumiputera

Pengusaha yang terdini daripada kalangan orang-orang Melayu atau
pribumi lain yang mengusahakan sesuatu pemiagaan serta mempunyai cirj-
ciri usahawan seperti berinisiatif, kreatif, inovatif dan berorientasikan

kejayaan.

c) Kontraktor

Merujuk kepada orang atau syarikat yang menguruskan sesuatu
(seperti mendirikan bangunan, membekalkan barang dan lain-lain)
berdasarkan perjanjian (Kamus Dewan, 1989).

d) Kontraktor Bumiputera

Syarikat kontraktor yang ditubuhkan oleh orang Melayu, atau Kaum
Asli kaum Pribumi Sarawak dan Sabah sebagaimana mengikut Perkara 160
(2) dan Fasal (8) Perkara 160 (A) dan Fasal (6) Perkara 161A Perlembagaan
Malaysia.

€) Kontraktor Kelas I

Merujuk kepada syarikat kontraktor bersaiz kecil yang layak
menender pelbagai kerja awam dan mempunyai modal minimum RM 5,001,
la adalah kategori syarikat konraktor paling kecil berdaftar dengan Pusat
Perkhidmatan Kontralior (PKK). Semua kontraktor Kelas F adalah bertaral
Bumiputera, dari itu tidak timbul soal pemberian taraf. Ini bermakna
kontraktor Kelas F adalah kontraktor Bumiputera dan tidak perlu memohon

pengiktirafan Taraf Bumiputera.

1) Dasar Ekonomi Baru (DEB)

Dasar Ekonomi Baru (DEB) dibentuk untuk membasmi kemiskinan
dan menyusun semula struktur masyarakat. Matlamatnya adalah untuk
mencapai sekurang-kurangnya 30 peratus penyertaan Bumiputera dalam
pelbagai sektor ekonomi negara. DEB juga bermatlamat untuk mewujudkan
suatu Masyarakat Perdagangan dan Perindustrian (Chamhuri Siwar, et. af.
1992).

2) Majlis Perbandaran Batu Pahat

Merujuk kepada badan kerajaan yang menguruskan hal ehwal
perlaksanazan dan pengagihan kerja kecil kepada usahawan yang layak.
h) Pusat Khidmat Kontraktor (PXK)

Menujuk kepada agensi kerajaan yang bertanggungjawab untuk
mendaftar mana-mana kontraktor (Bumiputera dan bukan Bumiputera) yang
ingin mendapatkan kontrak-kontrak kerajaan.

1) Lembaga Pembangunan Industri Pembinaan Malaysia {CIDB)

Merujuk kepada agensi kerajaan yang terlibat secara langsung dalam
sektor pembinaan di Malaysia. Antara fungsi utama Lembaga ini adalah

mendaftar dan mengiktiraf (accredit) kontraktor, membatalkan, menangguh

dan juga mengiktiraf semula pendaftaran mana-mana kontraktor.



BABII

KAJIAN LITERATUR

2.1 Pengepalan

Bidang keusahawanan merupakan satu bidang yang melibatkan individu-
individu yang mempunyai ciri-ciri istimewa tertentu yang tidak dimiliki oleh
golongan biasa. Usahawan merupakan mereka yang berusaha dalam
menggembeleng dan menggunakan faktor-faktor pengeluaran seperti tanah, buruh
dan modal. Mereka juga memainkan peranan dalam menggerakkan modal dan
keupayaan yang dimiliki untuk menghasilkan barangan dan perkhidmatan,
mewujudkan pasaran serta mengagihkan barangan dan perkhidmatan bagi memenuhi
keperluan dan kehendak pengguna.

Golongan ini merupakan pencetus kepada pertumbuhan ekonomi kerana ia
menyumbang dalam banyak perkara seperti peluang pekerjaan, memenuhi kehendak
dan keperluan masyarakat serta mempertingkatkan taraf hidup melalu penemuan-
penemuan, penciptaan baru dan hasil usaha yang mereka jalankan. Usahawan dinilai
daripada sikapnya yang berjimat cermat, jujur, menepati janji, rajin dan bekerjasama.
Mereka juga merupakan pihak yang sentiasa mencari dan berusaha untuk
mengenalpasti dan seterusnya mendapatkan peluang-peluang perniagaan yang
wujud. Hasil daripada usaha mereka akan memberikan kepentingan bukan sahaja
kepada keuntungan diri sendiri malahan kepada masyarakat dan juga negara (Mat
Hassan Esa, 1992).

Antara bidang yang boleh diceburi oleh para uszahawan adalah dalam bidang
pengkontraktoran. Bidang pengkontraktoran merupakan antara bidang yang penuh
dengan cabaran. Para usahawan yang memilih untuk bergelar kontraktor sentiasa
menghadapi pelbagai ketidakpastian yang disebabkan oleh beberapa faktor sama ada
dalaman atau luaran. Sektor pengkontrakioran diakui sebagaimana dijelaskan dalam
Berita Hartan, 23 Februari 1996 yang mengakui bahawa bidang ini merupakan salah
satu daripada aktiviti keusahawanan yang telah memainkan peranan penting dan
menjadi pemangkin kepada pembangunan negara yang berkembang pada kadar 13.9
peratus setahun pada waktu itu. Kenyataan ini adalah selari dengan pendapat yang
telah dikemukakan oleh ramai ahli ekonomi bahawa bidang ini telah menjana banyak
aktiviti ekonomi dengan mempengaruhi aktiviti pengeluaran bahan-bahan,

komponen, peralatan dan logi pembinaan, perumahan dan perniagaan.

Di Malaysia, pendaftaran kontraktor Kelas F adalah yang tertinggi.
Kebanvakan mereka ini mengambil kerja-kerja daripada kontraktor utama sebagal
subkontraktor. Disamping itu mereka juga mempunyai hak serta kemampuan secara
dasarnya untuk mengambil kerja secara terus daripada majikan, Majikan utama bagi
kontraktor dalam kelas ini adalah apensi atau badan kerajaan termasuk Majlis
Perbandaran Batu Pahat. Di Mailis Perbandaran Batu Pahat, terdapat berbagai jenis
kerja kecil yang ditawarkan untuk dilaksanakan oleh kontraktor Kelas F seperti
kerja-kerja membina jalan, membatki jalan, kerja-kerja lanskap, membina
kemudahan awarn, membersih kawasan untuk benadah, memasang longkang dan
lain-lain. Biasanya, kerja-kerja kecil ini mengambil masa yang singkat untuk

perlaksanaannya.

2.2 Usahawan dan Keusahawanan

Perkataan usahawan dalam bahasa Inggeris "entrepreneur” yang bermaksud
memikul (tugas) atau mencuba (Abdul Aziz, 1977). Daripada awal penggunaan
perkataan "entrepreneur” oleh Richard Cantillon iaitu kira-kira dalam tahun 1775
sudah jelas dirnjukkan kepada kegiatan perniagaan. Perkataan usahawan popular di
kalangan masyarakat Malaysia hanya pada pertengahan tahun 1970-an. Ia timbul

dalam konteks penggubalan dan perlaksanaan Dasar Ekonomi Baru (DEB) selepas
tahun 1969,

Pembangunan usahawan di kalangan peribumi diakui penting dalam usaha
mengimbangi struktur pencapaian ekonomi pelbagai ras. Walaupun dalam kosa
Bahasa Melayu, perdagangan atau perniagaan adalah sitonim dengan usahawan.
Menurut Samad Buang (1994), usahawan adalah pencipta, pengurus perniagaan,
penanggung risiko dan sebagainya. Cin’-ciﬁ usahawan yang berjaya ialah kreatif,
inovatif, rajin, tekun, mempunyai keyakinan diri, berani menghadapi risiko,
berpandangan jauh, berkebolehan untuk mengurus, cermat, berhati-hati,
bertanggungjawab, jujur, amanah dan sebagainya (Loo Chee Kuang, 1993).
Kesimpulannya, usahawan adalah orang yang mengusahakan sesuatu perusahaan
{Abdul Aziz, 1977).

Bidang keusahawanan merupakan satu kerjaya yang sangat mencabar.
Seseorang yang ingin menjadi usahawan perlu menimba ilmu dan kemahiran yang
sesuai dengan bidang yang akan diceburi, Dengan memiliki asas ilmu yang mantap
dan persediaan yang mencukupi, seseorang usahawan itu mempunyai peluang yang
lebih cerah untuk berjaya. Keusahawanan merujuk kepada aktiviti individu dalam
bidang perniagaan atau perkhidmatan (Samad Buang, 1994). Individu yang

menceburkan diri dalam bidang keusahawanan ini dinamakan usahawan.

2.3 Kontraktor Kelas F

Kontraktor boleh didefinasikan sebagai usahawan atau firma pemiagaan yang
memasuki sesuatu kontrak (undertake contract) bagi menyiapkan projek dalam
jangkamasa kontrak dengan bayaran yang dipersetujui. Secara umumnya kontraktor
boleh dipecahkan kepada tiga kategori utama, iaitu kontraktor pembinaan bangunan,
kontraktor pembinaan kejuruteraan awam dan juga kontraktor mekanikal dan
elektrikal. Kontraktor-kontraktor akan dikelaskan kepada kelas masing-masing
berdasarkan kepada nilai projek ataupun kos kerja yang boleh dilaksanakan oleh
mereka, Kelas-kelas pendaftaran serta kos kerja yang boleh dilaksanakan oleh

kontraktor yang berdafiar di Pusat Khidmat Xontraktor adalah seperti pada jadual 2.1
di bawah.

Jadual 2.1 : Kelas Pendaftaran Kontraktor

Kelas Modal Berbayar (RM) Had Kewangan (RM)
A 600,001 ~ 4,000,001 ke atas
B 400,001 2,000,001 - 8,000,000
BX 200,001 1,000,001 - 4,000,000
C 100,001 750,001 - 2,000,000
D 35,001 150,001 - 750,000
E 17,501 100,001 - 350,000
EX 7,501 50,001 - 150,000
F 5,001 100,000 ke bawah

Untuk pendaftaran di dalam Kelas F, ia hanya dikhususkan untuk syarikat
perseorangan Bumiputera dan syarikat-syarikat yang 100% Bumiputera dan segi
pegangan saham, lembaga pengarah, pengurusan dan pekerja. Peruntukan ini antara
Tain adalah untuk membantu dan menggatakkan golongan Bumiputera menceburi
bidang ekonomi seperti yang hendak dicapai di dalam matlamat Dasar Ekonomi

Baru.

Untuk mendapatkan lesen di dalam Kelas F, ia merupakan satu perkara yang
agak mudah. Antara syarat yang dikehendaki oleh Pusat Kludmat Kontraktor untuk
seseorang yang baru hendak mendafiar adalah ia mempunyai sedikit pengetahuan di
dalam bidang pembinaan. Syarat lain adalah individu yang hendak mengambil lesen
tersebut perlulah menyertai mana-mana kursus sama ada yang ditawarkan oleh
Jabatan Kerja Raya, Kementerian Pembangunan Usahawan, Majlis Amanah Rakyat,
Pusat Khidmat Kontraktor dan Lembaga Pembangunan Industri Pembinaan
Malaysia. Syarat akhir yang agak penting adalah individu tersebut hendaklah

mempunyai modal berbayar sekurang-kurangnya RM 5,001.00 bagi mendaftar dalam
kelas yang dimaksudkan.

Kontraktor Kelas F pada kebiasaannya tidak mempunyai jumlah pekerja yang
. ramai dan tetap. Pada kebiasaannya, Pekerja-pekerja vang diambil adalah dengan
menggunakan sistem konirak dan jangkamasa perkhidmatan pekerja tersebut adalah
bergantung kepada jumlah tempoh masa penyiapan sesuatu kerja dan jumlah kerja
vang akan dilaksanakan.

Hasil daripada galakan dan bantuan daripada pihak kerajaan, jumlah
golongan Bumiputera yang mendaftar di dalam kelas ini semakin bertambah. Ini
adalah kerana ramai yang menganggap dengan menceburkan diri dalam bidang
pengkontraktoran, maka keuntungan dapat diperolehi dengan mudah dan cepat.
Kesan daripada persepsi tersebut tanpa memikirkan risiko yang bakal dihadapi, maka
Tamai diantara kontraktor di dalam kelas ini tidak mempunyai pengetahuan yang
cukup, modal, asas pengurusan dan pengetahuan teknikal yang baik. Akibatnya
banyak kerja yang dilaksanakan tidak dapat dilaksanakan dan disiapkan dengan

sempuma.

Kontraktor Kelas F juga tidak dapat mengelak daripada menghadapi peibagat
masalah. Menurut Sudin Harun e, of (1999), kontraktor Burniputera termasuk Kelas
F menghadapt beberapa permasalahan utama dalam perusahaan yang dijalankan
seperti masalah dalam pengurusan strategik, pengurusan kewangan, pengurusan
pemasaran, pengurusna sumber manusia, polisi dan prosedur kerajaan serta masalah

berhubung operasi dan peribadi sendiri.

Bagi mengatasi masalah-masalah yang sering dihadapi oleh kontraktor Kelas
F, kerajaan melalui kementerian dan juga badan-badan yang terlibat terus
mengadakan pelbagai usaha untuk meningkatkan produktiviti dan kualiti kerja
kontraktor Kelas F. Melalul Majlis Amanah Rakyat, Pusat Daya Pengeluaran Negara
dan Pusat Khidmat Kontraktor, banyak kursus latihan telah diadakan untuk
meningkatkan prestasi kontraktor khususnya dalam Kelas F.

2.4  Pengenalan Kerja Kecil

Kerja kecil yang ditawarkan oleh pibak Majlis Perbandaran Batu Pahat secara
umumnya adalah kerja-kerja yang tidak melebihi RM 100,000.00. Kebanyakan
kerja-kerja im (kecil) tidak memerlukan kemahiran yang fuas untuk dilaksanakan.
Kebanyakan kontraktor Bumiputera mampu menjalankan kerja-kerja ini dengan baik
dan hanya memerlukan modal pusingan yang rendah. Sebagai salah sebuah badan
Kerajaan, Majlis Perbandaran Batu Pahat perlu merujuk kepada Surat Pekeliling
Perbendaharaan yang dikeluarkan oleh Ketua Setiausaha Perbendaharaan,
Kementerian Kewangan dalam mengagihkan kerja-kerja kecil yang ingin
dilaksanakan.

Bagi perolehan kerja-kenrja yang bemnilai tidak melebihi RM 100,000.00 boleh
dipanggil secara "requisition” dengan mengpunakan Jadual Kadar Harga
Kejuruteraan Awam. Kerja yang dipangpil secara "requisition” ialah kerja-kerja
kecil dan pembaikan yang tidak mengubah struktur asal. Bagi kerja-kerja yang
dianggarkan bernilai melebihi RM 20,000.00 hingga RM 100,000.00, pemiliban
kontraktor bagi kerja-kerja sedemikian hendaklah dibuat secara adil seperti undian
atau pusingan atau sebutharga dikalangan kontraktor Kelas F yang berdaftar dengan
Pusat Khidmat Kontraktor {PKK) di bawah kepala dan sub-kepala yang berkaitan,
Dalam keadaan darurat Arahan Perbendaharaan 173.2 boleh digunakan,

Sebarang kerja yang nilainya dianggarkan tidak melebihi RM 20,000,00
boleh dibuat lantikan terus dikalangan kontraktor Kelas F yang berdaftar dengan
Pusat Khidmat Kontraktor (PKK) di bawah kepala dan sub-kepala yang berkaitan.

Pemilihan kontraktor secara lantikan terus, undian dan pusingan hendaklah
dibuat kepada kontraktor yang berdaftar di bawah kepala dan sub-kepala yang
berkaitan sahaja. (Kepala dan sub-kepala adalakh istilah yang digunakan di PKK).

~ Bagi perolehan kerja-kerja kecil atau pembaikan yang tidak mengubah
struktur asal dan tidak mempunyai Jadual Kadar Harga Kejuruteraan Awam yang
bernilai melebihi RM 20,000.00 hingga RM 200,000.00 sebutharga hendaklah
dipelawa di kalangan kontraktor yang berdaftar di Pusat Khidmat Kontraktor (PKK)

di bawah kepala dan sub-kepala yang berkaitan. Bagi kerja-kerja bukan "requisition"
yang bernilai melebihi RM 50,000.00 hingga RM 200,000.00 hendaklah dipelawa

secara sebutharpa.

Manakala bagi perlaksanaan kerja-kerja baru atau penyenggaraan,
pembaikan, ubah suai dan naik taraf jalan yang melibatkan perubahan struktur asal
serta kerja-kerja elektrikal dan mekanikal hendaklah diryjuk kepada Jabatan Teknik
selaras dengan AP 182,

Jumlah kerja kecil yang hendak dilaksanakan pada setiap tahun oieh sesebuah
badan kerajaan khususnya pihak berkuasa tempatan adalah terhad kepada kuota
tertentu sahaja dan perlu melalui beberapa proses sebelum diluluskan perancangan
perlaksanaannya. Sesuatu projek kerja kecil yang dicadangkan haruslah mempunyai

kepentingan yang jelas kepada rakyat dan juga kerajaan.

2.5  Kaedah Pengagihan Kerja Secara Undian, Lantikan Terus dan
Sebutharga

Secara umumnya pemberian kerja kecil untuk dilaksanakan oleh kontraktor
boleh dipecahkan kepada beberapa kaedah iaitu secara undian, lantikan terus bagi
kerja segera atau kecemasan, dan sebutharga. Undian merupakan suatu kaedah
pengagihan kerja vang dilakukan secara rahsia. Kaedah pengundian dijalankan
dengan menggulungkan kertas-kertas undi satu persatu dan dimasukkan ke dalam
satu bekas atau kotak dan digaul atau digoncang dengan rapi. Giliran mengambil
kertas undi daripada kotak atau bekas undi hendaklah mengikut susunan angka
bilangan di dalam jadual senarai pendaftaran. Kontraktor yang berjaya memperolehi
kertas yang mengandungi sesuatu nombor, hendaklah diberikan kerja yang
mempunyai nombor yang sama. Contohnya, kontraktor yang mendapat nombor
undian lima akan menunggu gilirannya untuk mendapatkan kerja kecil yang

dikeluarkan pada kali kelima.

Bekas Ketua Pengarah Kerja Raya, melalui suratnya bil. (1) datam
PKR.A/24/2100 bertarikh 29 November 1975 telah menetapkan kerja-kerja kecil
yang boleh dianggap sebagai kerja segera / kecemasan adalah kerja-kerja yang
berikut sahaja iaitu ;

Bumbung tiris yang boleh menyebabkan kerosakan pada bangunan.

b. Kebocoran tangki-tangki air yang boleh meyebabkan kerosakan siling
dan sebagainya.

¢. Kerosakan yang terdapat pada pintu-pintu dan tingkap-tingkap yang
menyebabkan bangunan itu tidak boleh dikunci.

d. Pokok-pokok tumbang atau ranting-ranting patah yang merosakkan
bangunan.

¢. Seckatan pada sistem saliran.

Pemberian kerja segera / kecemasan hendaklah diberikan kepada kontraktor
mengikut giliran dar senarat kontraktor Kelas F yang dianggap sesuai untuk
menjalankan kerja-kerja segera / kecemasan. Senarai itu hendaklah dibuat mengikut

bidang kepakarannya dan sentiasa dikemaskini,

Sebutharga ialah satu cara perolehan bagi kerja-kerja kecil yang nilainya
dianggarkan melebihi RM 20,000.00 tidak melebihi RM 200,000.00. Semua kerja
sebutharga hendaklah dipelawa kepada kontraktor Kelas F yang berdaftar dengan
Pusat Khidmat Kbntraktor di bawah Kepala dan Sub-kepala yang bersesuaian.
Melalui kaedah sebutharga, sekumpulan kontraktor dijemput untuk meletakkan satu
harga bagi kerja-kerja kecil yang mana terlebih dahuiu telah ditetapkan

penentuannya.

2.6  Permaszlahan Kontraktor Bumiputera

Kesan daripada kemajuan sains dan teknologi, industri pembinaan menjadi
semakin kompleks dan kompetitif. Oleh itu, tidak dapat dinafikan bahawa faktor
kejayaan sesuatu projek pembinaan banyak bergantung kepada aspek kemahiran
pengurusan, kedudukan kewangan dan prestasi organisasi pibak terlibat khususnya

kontraktor. Kebanyakan daripada masalah dan kegagalan yang melibatkan
kontraktor Kelas F adalah berpunca daripada kekurangan satu atau lebih komponen
yang diperlukan oleh sesebuah firma kontraktor pembinaan. Apa yang jelas ialah
keupayaan kontraktor Bumiputera belum membanggakan dan tidak ramai yang

mampu berdikari tanpa bantuan dan bimbingan berterusan pihak Kerajaan.

Sudin Haromn et. al (1999), telah menjelaskan bahawa terdapat enam
permasalahan utama yang dihadapi oleh kontraktor Bumiputera iaitu pengurusan
strategik, pengurusan kewangan, pengurusan pemasaran, pengurusan sumber

manusia, polisi dan prosedur kerajaan, serta masalah operasi dan peribadi sendiri.

2.6.1 Pengurusan Strategik

Pengurusan strategik melibatkan unsur-unsur bagaimana sesebuah organisasi
menetapkan halatuju masing-masing. Bagi memastikan sesuatu perancangan dan
halatuju dicapai, maka usahawan yang terlibat mestilah mempunyat perancangan-
perancangan tertentu yang akan membert maklumat mengenai kedudukan semasa
dan akan datang berhubung syarikatnya. Seseorang kontraktor sepatutnya tahu
mengenai kedudukan kewangannya, carta kerja projek yang sedang dijalankan dan
apa yang mahu dicapai pada masa akan datang. Maklumat-maklumat seperti ini
sepatutnya disediakan secara bertulis dan sentiasa disemak untuk mengetahui apakah
perjalanan perniagaan mengikut landasan yang telah ditetapkan.

Berryman (1994) telah menyenaraikan perbincangan mengenai aspek ini
kepada tiga perkara utama iaitu kekurangan perancangan umum, kekurangan
kepelbagaian dan perkembangan. Manakala Kelly dan Young (1983) pula
menyatakan bahawa dengan memperbaiki perancangan boleh membantu
‘kelangsungan sesebuah syarikat dan seterusnya mereka berpendapat terdapat dua
faktor utama yang perlu diubah bagi membolehkan perlaksanaan pengurusan
strategik secara berkesan iaitu perubahan dari segi struktur organisasi dan sikap
pekerja. Di sini dapat dilibat wujudnya hubungan yang rapat di antara pengurusan

strategik dengan pengurusan sumber manusia.

2.6.2 Pengurusan Kewangan

Pengurusan kewangan di dalam konteks ini adalah untuk mengkaji sejauh
manakah kontraktor Bumiputera menghadapi masalah kewangan dan apakah punca
kepada masalah tersebut. Penemuan penyelidikan-penyelidikan terdahulu banyak
menunjukkan bahawa salah satu punca kepada masalah kewangan seseorang
usaha_wan ialah menceburi bidang perniagaan tanpa modal yang mencukupi. Modal
untuk perniagaan kebiasaannya datang daripada dua punca iaitu sumbangan diri

sendiri dan sumbangan pihak luar.

Berryman (1994) telah mengkategorikan masalah ini kepada tujuh aspek
utama iaitu pengurusan kredit dan hutang lapok, kawalan ke atas akaun belum bayar
/ kawalan hutang, kawalan inventori, analisis aliran tunai atau kecairan, kekurangan
rekod perakaunan, kawalan kewangan yang lemah dan kurang bimbingan. Kesan
daripada kurang bimbingan akan menyebabkan kurangnya pengetahuan dan ketidak
cekapan, seterusnya timbul aspek lain dalam masalah pengurusan kewangan
sehingga mereka terpaksa bergantung kepada akauntan bebas dan persendirian.
Dalam satu kajian lain, Dahn (1992) mendapati institusi kewangan kurang bersedia
untuk menyediakan modal kepada firma kecil kerana disebabkan oleh hasil pulangan

yang rendah dan terpaksa menghadapi nisiko yang tinggi.

2.6.3 Pengurusan Pemasaran

Pengurusan pemasaran di dalam konteks penyelidikan ini meliputi aspek-
aspek siapa pelanggan kontraktor dan sejauh mana keupayaan mereka boleh
memenuhi kehendak pelanggannya. Keupayaan kontraktor melebarkan sasaran
pasarannya dan mampu menghasilkan kerja yang berkualiti boleh membantu dalam
memanjangkan jangka hayat perniagaannya. Sehubungan dengan masalah ini,
Berryman (1994) telah mendapati bahawa terdapat lapan permasalahan yang
dikenalpasti hasil daripada temuan-temuan yang lalu. Permasalahan ini melibatkan
jualan atau permintaan yang terhad terhadap barangan yang dikeluarkan, pasaran

vang terhad, lokasi yang tidak tepat, terlalu bergantung kepada pelanggan yang

sedikit biJangannya, kurang kemampuan untuk bersaing, gelagat pesaing, masalah

agihan dan pembiayaan pelanggan baru.

2.6.4 Pengurusan Sumber Marnusia

Disamping permasalahan-permasalahan yang dinyatakan di atas, didapati
faktor tenaga manusia adalah penentu utama kepada keberkesanan aktiviti
keusahawanan. Pengurusan sumber manusia meliputi masalah yang dihadapi oleh
sesebuah syarikat kontraktor berkenaan dengan tenaga kerjanya. Ini disebabkan
masalah seperti kesukaran mendapatkan tenaga kerja, pekerja meninggalkan tugas
sebelum tugas itu disiapkan sepenuhnya dan kaedah pengurusan tenaga kerja yang
tidak sempuma boleh mengganpgu kelicinan projek yang dijalankan oleh seseorang
kontraktor.

Berkaitan dengan permasalahan ini, Berryman (1994} telah mendapati
bahawa terdapat dua aspek utama yang menyumbang kepada permasalahan ini iaitu
pertama permasalahan "personal” dan "personnel". Keduanya ialah scal tenaga kerja
yang tidak berkemahiran, Sinha (1996) mendapati bahawa permasalahan praktikal
yang dihadapi oleh semua jenis perniagaan adalah sama dan faktor manusia yang
membezakan diantara syarikat vang 'sihat’ dengan vang ‘sakit'. Menurut beliau,

faktor tenaga manusia boleh dibahagikan kepada tiga iaitu

1. Latar belakang dan cin-ciri demografi peniaga.
2. Kepercayaan, nilai, orientasi dan kemahiran manipulatif.

3. Gaya kepimpinan.

Faktor-faktor ini memainkan peranan yang kritikal dalam melahir dan

membangunkan sesebuah syarikat perniapaan.

2.6.5 Polisi dan Prosedur Kerajaan

Oleh kerana kebanyakan kontraktor Kelas F sama ada bergantung atau sangat |
bergantung kepada kontrak kerajaan, maka kemungkinan besar ada di antara polisi
dan prosedur yang dikenakan oleh pihak kerajaan merupakan masalah kepada
kontraktor. Antara bentuk masalah berkaitan polisi dan prosedur kerajaan yang
dihadapi oleh pihak kontraktor adalah seperti amalan tidak beretika di kalangan
pegawai kerajaan yang terlibat, kerenah birokrasi yang terlalu banyak, terdapat unsur
pilih kasih di dalam pengagihan kerja, tidak mendapat kerjasama daripada pegawai
PKK dan pengeluaran tender / sebutharga tidak mengikut peraturan.

2.6.6 Masalah Operasi dan Peribadi Kontraktor

Masalah operasi dan peribadi di dalam konteks ini meliputi tahap
pengetahuan kontraktor di dalam beberapa aspek pengurusan. Beberapa perkara
yang termasuk di dalam masalah operasi dan peribadi kontraktor adalah meliputi
tahap pengetahvan yang dimiliki meliputi aspek membuat anggaran kos tender /
sebutharga, pengurusan tapak pembinaan, jaringan (networking), perhubungan awam
(PR) dan pengurusan masa. Beberapa aspek yang termasuk dalam masalah sikap dan
keadaan kontrakior adalah meliputi ketiadaan jentera yang mencukupi apabila
mendapat kerja yang baru, pembelian jentera baru dan menjadi sub kepada
kontraktor lain.

Manakala beberapa perkara lain yang termasuk dalam masalah operasi dan
peribadi kontraktor adalah seperti sikap dan kualiti kontraktor, meliputi aspek
keyakinan akan keupayaan sendiri, mempunyai motivasi kerja yang tinggi,
bermotivasi untuk kejayaan yang seterusnya, mengambil berat akan masa depan
perniagaan, sentiasa mahu belajar daripada kesilapan sendiri dan orang lain,

mempunyai sifat kepimpinan dan sebagainya.

Kesimpulannya, secara keseluruhan menunjukkan bahawa terdapat enam
masalah utama yang biasa dihadapi oleh kontraktor Bumiputera. Keenam-enam

masalah tersebut boleh diterima dalam mengenalpasti masalah-masalah yang

